ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների

	Կատարված փոփոխությունը

	1
	2
	3
	4
	5

	1. 
	ՀՀ ֆինանսների նախարարություն
02.12.2019թ.
N01/2-3/19458-2019

	Նախագծի 1-ին կետի 2-րդ ենթակետով լրացվող նոր՝ 4.1-ին կետի համաձայն՝ կարգի 7-րդ կետում նշված՝ բյուջեից հաշվանցման ենթակա ԱԱՀ-ի գումարները՝
1. վերադարձվում են հարկ վճարողի դիմումի հիման վրա այդ գումարները միասնական հաշվում հաշվառելու (միասնական հաշվին փոխանցելու) միջոցով,
1. հաշվանցվում (մարվում) են առանց միասնական հաշվում հաշվառվելու (միասնական հաշվին չեն փոխանցվում):
Վերոգրյալի կապակցությամբ, հայտնում ենք, որ ՀՀ կառավարության 2017 թվականի հոկտեմբերի 5-ի թիվ 1271-Ն որոշման 1-ին կետով սահմանված հավելվածի 7-րդ կետում բյուջեից հաշվանցման ենթակա հասկացություն առկա չէ և օգտագործվում է դեբետային գումար հասկացությունը: Բացի այդ, հարկ է նկատել, որ ՀՀ հարկային օրենսգրքի (այսուհետ՝ Օրենսգիրք) 4-րդ հոդվածի 1-ին մասի 7-րդ կետի համաձայն՝ դեբետային գումարը Օրենսգրքով սահմանված կարգով իրականացվող հաշվանցման (պակասեցման) արդյունքում առաջացած՝ ավելացված արժեքի հարկի և ակցիզային հարկի միասնական հաշվարկում արտացոլված հարկի դեբետային գումարն է: Մինչդեռ, վերոնշյալ 7-րդ կետում խոսքը վերաբերում է մինչև 2018 թվականի հունվարի 1-ը ընկած հաշվետու ժամանակաշրջանների մասով առաջացած՝ բյուջեից հաշվանցման ենթակա գումարներին:
Հաշվի առնելով վերոգրյալը, հնարավոր տարընկալումներից խուսափելու նպատակով, առաջարկում ենք ՀՀ կառավարության 2017 թվականի հոկտեմբերի 5-ի թիվ 1271-Ն որոշման 1-ին կետով սահմանված հավելվածում կատարել համապատասխան փոփոխություններ և այն դեպքերում, երբ խոսքը վերաբերում է մինչև 2018 թվականի հունվարի 1-ը ընկած հաշվետու ժամանակաշրջաններին, նախատեսել բյուջեից հաշվանցման ենթակա գումար հասկացությունը:
	Ընդունվել է
	[bookmark: _GoBack]Նախագծով լրացում է կատարվել ՀՀ կառավարության 2017 թ. հոկտեմբերի 5-ի N1271-Ն որոշման հավելվածի 1-ին կետում, ինչով և հստակեցվել է, թե որոնք են համարվում դեբետային գումարներ:

	2. 
	ՀՀ էկոնոմիկայի նախարարություն
20.11.2019թ.
N01/11684-2019
	Քննության առնելով «Հայաստանի Հանրապետության կառավարության 2017 թվականի հոկտեմբերի 5-ի N1271-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք, որ Նախագծով կպարզեցվի ավելացված արժեքի հարկի վերադարձման կամ հաշվանցման ենթակա դեբետային գումարների միասնական հաշվին մուտքագրման ընթացակարգը, ինչպես նաև լրացուցիչ ֆինանսական պայմաններ կստեղծվի տնտեսավարողների համար։
Հաշվի առնելով վերոգրյալը, ՀՀ էկոնոմիկայի նախարարությունը Նախագծի ընդունման վերաբերյալ առարկություններ չունի։
	Ընդունվել է ի գիտություն
	

	3. 
	ՀՀ արդարադատության նախարարություն
20.01.2020թ.
N01/27.2/29884-2019
	1/ Նախագծի նախաբանում անհրաժեշտ է հղում կատարել ՀՀ հարկային օրենսգրքի համապատասխան հոդվածին՝ ելնելով «Նորմատիվ իրավական ակտերի մասին» ՀՀ օրենքի 13-րդ հոդվածի պահանջներից:
	Ընդունվել է ի գիտություն
	Նախագծի ընդունումը պայմանավորված է «ՀՀ հարկային օրենսգրքում փոփոխություններ և լրացումներ կատարելու մասին» 2019 թվականի սեպտեմբերի 23-ի ՀՀ օրենքի (ՀՕ-172-Ն) պահանջներին համապատասխանեցմամբ: Այդ իսկ առումով նախագծի նախաբանում հիմք է վերցվել միայն «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը:

	4. 
	
	2/ Նախագծի 1-ին կետի 3-րդ ենթակետով նախատեսված «Հավելվածում լրացնել նոր՝ 4.1-ին կետ» բառերը փոխարինել «Հավելվածը լրացնել նոր՝ 4.1 կետով՝ հետևյալ բովանդակությամբ» բառերով:
	Ընդունվել է ի գիտություն
	Որոշման նախագծի 1-ին կետի 3-րդ ենթակետով նախատեսված լրացումը կատարվել է «Նորմատիվ իրավական ակտերի մասին» օրենքի 33-րդ հոդվածի 3-րդ մասին համապատասխան, որի համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:



